
Vjerovanje 1 misljenje u eri pluralizma —u
susret XXVI WCP Tokyo 2028'

SAZETAK

Tema sljedeceg, 26. Svjetskog kongresa filozofa (XXVI WCP Tokyo 2028),
je: ,,Filozofija kao mjesto otvorenog dijaloga‘, i dok su u toku intenzivne pri-
preme s Japanskim udruzenjem za filozofiju i Japanskim organizacijskim od-
borom, a u vezi s odrzavanjem XXVI WCP-a u Tokiju (16.-23. august 2028.,
kampus Hongo, glavni kampus Univerziteta u Tokiju: https://www.u-tokyo.
ac.jp/en/ - poznat po bogatoj historiji, prekrasnoj arhitekturi i akademskoj izvr-
snosti - Todai, osnovan 1877. godine), veoma je vazno da Bosna i Hercegovina
ucestvuje na ovom svjetskom kongresu, predstavljena od strane svih postoje-
¢ih odsjeka za filozofiju u BiH.

Kljucne rijeci: interkulturalni i transkulturalni dijalog, policentri¢ni svijet,
svjetska filozofija

UVODNIK

Idu¢i u susret novoj filozofskoj olimpijadi duha, kako nazivam svjetske
kongrese filozofa?, vazno je osloviti u ovom kratkom radu izazove interkul-
turalnog i transkulturalnog dijaloga, koji nije zatvoren samo unutar abaraha-
movske/ibrahimovske ekumene u religijskom smislu, niti onog filozofskog
unutar europske/zapadnjacke filozofije, ve¢ uciniti nas prirpavnim za vjero-
vanje i msljenje u eri pluralizma i ne globalnog, ve¢ policentricnog svijeta u
nastajanju. Ovo je krajnje vazno za navigiranje razlikovnostima unutar novih

Nanzan Institute pod ovim naslovom (Believing and Thinking in the Age of Pluralism: The
Search for New Modes of Expression) zapo€inje svoju aktivnost naredne godine (https://nirc.
nanzan-u.ac.jp/events) u susret narednom XXVI WCP 2028 u Tokiju.

Svjetski kongres filozofije je globalni sastanak filozofa koji se odrzava svake pete godine pod
pokroviteljstvom Medunarodne federacije filozofskih drustava (FISP). Prvi put organizirani
1900. godine, ovi sastanci se redovno odrzavaju od 1948. godine. Oni fokusiraju filozofsko
znanje na globalne probleme, promoviraju filozofsko obrazovanje i poticu razvoj profesio-
nalnih odnosa izmedu filozofa svih zemalja. Za vise informacija vidjeti: https://www.fisp.
org/worldcongress.

zbiljnosti geopolitika i traganja za valjanim trazenjima pribjezista u misljenju
i djelovanju policentri¢nog, a ne samo globaliziranog svijeta.

Nasuprot ovakovrsnim nastojanjima stoje natraznjacki pokusaji i nastoja-
nja da se zadrzimo isklju¢ivo unutar nacionalistickih matrica, unutar kojih je
razvidan znak raspoznavanja kazivanje o mojoj i tvojoj, nasoj i vasoj ,,istini,
odnosi sukladno kojima mi je drazi moj koji me stavlja na lomacu od onog
Drugog koji mi nudi medalju. To su ideoloske natruhe koje ovaj region drze u
velikoj ¢ekaonici naroda, s malom ili nikakvom nadom i izgledima izljecenja
od ove palanacke/mahalske filozofije u skorijoj buduénosti.

Porazna je nebriga i odsustvo takovrsnog sluha kod nas u Bosni i
Hercegovini, te se, umjesto Citavog jata mladih filozofa i filozofkinja (kod
susjeda redovito desetak), tek na proslom kongresu u radu pojavio samo pot-
pisnik ovih redova, bez ikakve potpore sveuciliSnog centra s kojeg dolazi,
Kantona Sarajevo i Federacije BiH, a da i ne spominjemo Ministarstvo ci-
vilnih poslova na drzavnoj razini. Ovo nam daje za pravo da blagovremeno
reagiramo u formi ovakovrsnog rada i da iz dogmatskog drijemeza i u¢malosti
palanackog duha i mahalske filozofije razbudimo nase filozofske departmane,
kako bismo blagovremeno, zajednicki aplicirali i uspjeli potaknuti da se ¢itavo
jato mladih istrazivaca vine na filozofsko nebo BiH, Balkana i svijeta te po¢ne
bacati svoja jedinstvena svjetla kroz interkulturalnu i transkulturalnu razmjenu
i dijalog, a napose na Hongo Kampusu Tokijskog sveucilista, gdje ¢e se odrzati
naredni WCP 2028. godine, kao jedinstveni locus susretista u dijalogu razno-
likih svjetskih filozofskih tradicija. Ovo napose jer autor ovog rada vjeruje da
je filozofija jedino i isklju¢ivo moguca u pluralu, a nikako u singularu, i to
je iznova i iznova potrebno potcrtavati hic et nunc, kako ne bismo unaprijed
zaprijeCili mlade generacije filozofa i filozofkinja u njihovim nastojanjima da
budu dio svjetske filozofije, buduci da ne postoji takovrsno kantonalno niti
federalno udruzenje, a da i ne spominjemo moguénost udruzivanja na razini
drzave Bosne i Hercegovine, iz posvema znanih razloga.

IDEJA POLICENTRICNOG SVIJETA

Ono $to se danas dogada u geopolitickom prostoru cCesto se opisuje kao
“kraj unipolarnog svijeta”, pojava ‘“nove multipolarnosti”’, “policentri¢nog
svijeta” ili ¢ak “propadanje Zapada”.’ Postoje brojni autori koji tvrde da bi

3 Vidjeti Andrey Baykov, Tatiana Shakleina (2023). Polycentric World Order in the Making.
Palgrave Macmillan Singapore, strana XV, 659. Knjiga kazuje o svjetskom poretku, koji se
razvija ka policentri¢nosti, stvarajuci svoje pobjednike i gubitnike, te povecavajuéi globalnu
i regionalnu potraznju za upravljanjem, sigurnos$céu, pravdom i etikom. Nadalje, knjiga nudi
perspektivu kljuénih struénjaka za medunarodne odnose o ovim transformacijama. Na glo-
balnom nivou dotice se pitanja globalnog upravljanja, transformacije drzava, fenomenologije

polikriza mogla dovesti do policentri¢nog svjetskog poretka, koji je zapravo
ve¢ u nastanku. Odnosno, nas svijet nije predodreden za ono $to je Immanuel
Kant nazvao “vjecnim mirom”, ve¢ se otvara nova stranica. Kao mogu¢ isti-
¢e se i drugi scenario: ,,policentri¢ni poredak® s viSe centara autoriteta, gdje
su Sjedinjene Americke Drzave vodeca sila, ali ne i hegemonisticka. Ovo je
ponad Pax Americana i ponad multilateralizma i ostaje da se vidi u narednom
periodu sto donosi rasplet dogadaja na svjetskoj sceni, tj. da li idemo ka global-
nom konsenzusu ili pak riziku daljnjeg fragmentiranja, sto je modus operandi
koji je doista uznemirujuéeg karaktera.*

Nedvojbeno je da je globalna saradnja pod pritiskom, medunarodno pravo
se raspada, a prosvjetiteljstvo kao okvir je skrajnuto. Ono $to nam je prije-
ko potrebito jesu pragmaticni odgovori na fragmentiran medunarodni pejzaz
usred rascijepljenog svjetskog poretka. Medutim, kriza je uvijek Sansa i posto-
je autori koji tvrde da ove konfiguracije - iako nisu ni idealne ni sveobuhvat-
ne - ipak odrzavaju duh multilateralizma zivim u razli¢itim veli¢inama i po-
druc¢jima efikasnosti §irom svijeta. Jer, ¢ini se da, sukladno njihovim uvidima,
oblikovanje novog svjetskog poretka nakon kraja bipolarnog poretka moze se
smatrati glavnim megatrendom dvadeset prvog stoljeca.

U tom smislu sam neizmjerno pocastvovan trazenjem urednika iz
Bloomsbury Academic Publishing-a da recenziram djelo koje bi se trebalo po-
javiti iz tiska krajem ove ili poCetkom idu¢e godine priredivaca dr. Edward
Demenchonok-a, Intercultural Philosophy of Dialogue for a Polycentric
World, svezak koji istrazuje trenutni prelaz iz hegemonijske unipolarnosti u
multipolarni ili policentri¢ni svijet suverenih drzava zasnovan na medunarod-
nom pravu, dijaloskim odnosima i saradnji u rjeSavanju globalnih problema.
Tom ispituje ulogu interkulturalne filozofije u promoviranju kulturne raznoli-
kosti i dijaloskih odnosa i kako ona moze doprinijeti filozofskom opravdanju
policentri¢nog svijeta u nastajanju. Oslanja se na razlicite kulturne tradicije
koje izrazavaju ideje harmonije u raznolikosti i interkulturalnosti i pokazuje

globalizacije, medunarodne sigurnosti i medunarodne politicke ekonomije, dok na regional-
nom nivou bavi se pitanjima ekonomske integracije, energetske sigurnosti, sajber sigurnosti
i Sirenja nuklearnog oruzja iz perspektive Pacificke Azije, Istocne Azije, Latinske Amerike,
Bliskog istoka i postsovjetskog prostora. K tomu jos, nije jedina ove vrste.

Vidjeti o sadrzaju 25 poglavlja kroz tri bloka: o znac¢ajkama globaliziranog svijeta, klju¢nim
internacionalnim i pollitickim pitanjima procesima, te velikim silama i strukturiranju regi-
onalnih prostora. Sadrzaj dostupan online: https://link.springer.com/book/10.1007/978-981-
19-5375-0.

4 Vidjeti: Thiel A, Blomquist WA, Garrick DE (eds.) (2019). Governing Complexity. Analy-
zing and Applying Polycentricity. Cambridge University Press. Kako se tvrdi unutar ove
knjige,jos od ranih rasprava o policentri¢nosti, koncept (i varijacije kao s§to su policentri¢ni
politi¢ki sistemi, policentri¢no upravljanje, policentri¢ni poredak itd.) svjedocio je razvoju
brojnih permutacija, digresija i kontradikcija.

njihovu ulogu u razvoju dijaloskog “novog kosmopolitizma”, zamisljenog kao
osnova za svjetski poredak pravde i mira.

Eskalacija globalnih problema, koji ugrozavaju buducnost ¢ovjecanstva,
kako u svijetu jednako tako i u Bosni i Hercegovini i Balkanu, namece potrebu
za ovom tranzicijom kao uslovom za rjesavanje akutnih drusStvenih i global-
nih problema, $to zahtijeva transformiranje drustava i medunarodnih odnosa.
Htjeli mi to ili ne, bi¢emo prisiljeni baviti se odlu¢nije ovakovrsnim tekstovi-
ma i studijama kako bismo uznali kako navigirati ovim nasim postfakti¢nim
svijetom. Jer, kako se unutar knjige zorno posvjescuje, s jedne strane, analiza
otkriva eskalaciju globalnih problema, poput Sirenja nuklearnog oruzja, kli-
matskih promjena i nerazvijenosti. Oni su pogorsani hegemonistickom uni-
lateralnom politikom, koja podsti¢e utrku u nuklearnom naoruzanju i blokira
suradnju nacija u rjeSavanju ovih problema. S druge strane, postoji urgentna
potreba za promjenama, §to je podrzano rastu¢om zabrinuto$c¢u javnosti zbog
ovih prijetnji i masovnim protestima koji zahtijevaju pozitivne transformaci-
je. Kao odgovor na to, autori ove iznimno vrijedne knjige kriticki analiziraju
temeljne uzroke problema i njihova moguca rjesenja. Najvaznije je da pruza-
ju pozitivnu alternativu zasnovanu na prelasku iz unipolarnog u multipolarni
ili policentri¢ni svjetski poredak, $to ukljuuje mogucnost transformativnih
strukturnih promjena u drustvima i medunarodnim odnosima, kao i omoguca-
vanje promjena u umovima i srcima ljudi.

Ono §to ovu knjigu ¢ini jedinstveno jeste kombiniranje dvije glavne teme:

Prva je politicka — problem hegemonijske unipolarnosti i njene alternative,
nastaju¢eg multipolarnog ili policentri¢nog svjetskog poretka, dok je druga
filozofska — filozofija dijaloga i njen razvoj prema interkulturalnoj i transkul-
turalnoj filozofiji dijaloga. Knjiga pruza novu analizu svake teme. Kao daljnji
inovativni korak, knjiga ipak premosc¢uje ove dvije teme i istraZzuje slozeni me-
dusobni odnos politike i filozofije, politickih i filozofskih aspekata nastajuceg
policentricnog i skladnog svjetskog poretka.

Knjiga pokazuje da, s jedne strane, fenomen policentricnog svijeta treba
filozofski razumjeti, a politika njegovog formiranja treba filozofsko i teorij-
sko opravdanje i orijentaciju. Interkulturalna filozofija se smatra prikladnom
za ovu ulogu i moze doprinijeti filozofskoj osnovi zamisljene transformacije
svjetskog poretka. S druge strane, da bi ostvarila svoje transformativne ideje,
interkulturalnoj filozofiji je potreban adekvatan politicki projekat.

Ono §to i sami moramo poduzeti jeste nauciti se baviti problemima kulturne
raznolikosti, kulturnog identiteta i slozenosti odnosa medu kulturama, ukljucu-
juci napetost izmedu interesa za oCuvanjem jedinstvenosti svake kulture i po-
trebe za njihovim interakcijama i kako se to odrazava u njihovim konkretnim
iskustvima, te potom zauzeti se za priznavanje kulturne raznolikosti i kulturnih

prava te za neophodne materijalne uslove za oCuvanje jedinstvenih kultura
manjina i zemalja u razvoju. Ova jedinstvena knjiga u tom smislu artikulira
teoriju i praksu interkulturalnog dijaloga, koji bi trebao imati interfilozofski
globalni dijalog kao svoju epistemologiju i ontologiju.

Jer, za razliku od deterministi¢kih koncepata ,ratova kultura® i ,,suko-
ba civilizacija“,’ ovaj svezak pristupa historiji kao otvorenoj i sadrzi mnoge
potencijalne alternative u proslosti, kao i u buduc¢nosti. Kao subjekti kultur-
no-historijske kreativnosti, ljudi se mogu odluditi za dijaloske i mirnije odno-
se. Primjerice, upravo srazlozno tomu, godina 2001. proglasena je od strane
Ujedinjenih nacija Godinom dijaloga medu civilizacijama (United Nations
Year of Dialogue among Civilizations).®

Stovise, autori priloga unutar ovog jedinstvenog sveska se pozivaju na
»kosmopolitizam koji dolazi*“ kao odrzivu perspektivu i jo§ neostvareni, ali
ostvarivi budu¢i potencijal demokratskih politickih aranzmana unutar suve-
renih drzava i u medunarodnim odnosima, u skladu s medunarodnim pravom,
koji ¢e se postepeno razvijati od medunarodnog do kosmopolitskog poretka
slobode, pravde i mira. Ovo filozofsko opravdanje stvarne moguénosti pozi-
tivne alternative za CovjecCanstvo je odlika ove knjige i moguce pribjeziste u
misljenju i djelovanju u Bosni i Hercegovini nasuprot prevaliraju¢em kultu
etnickog. Otuda, ova knjiga koja podstice na razmisljanje bila bi vrijedna na-
ucnicima zainteresiranim za probleme filozofije kulture, dijaloga, kulturnog
identiteta, odnosa medu ljudima razlic¢itog kulturnog porijekla, etike, meduna-
rodnih odnosa i svjetskih problema. Bila bi vrijedna napose nasim filozofima i
filozofkinjama na odsjecima za filozofiju, u oba entiteta nedvojbeno.

Ovaj koncept su razvili Elinor i Vincent Ostrom u radu iz 1961. godine,
a dalje je razraden u knjizi Elinor Ostrom i Bloomingtonska Skola politicke
ekonomije, svezak 1: Policentricnost u javnoj upravi i politickim naukama,
koju su uredili Daniel H. Cole i Michael D. McGinnis.” Koncept policentri¢-
nosti je takoder predstavljen u knjizi Upravijanje slozenoscu: Analiza i pri-
mjena policentricnosti, koju su uredili Andreas Thiel, William A. Blomquist

> Huntington, Samuel P. (2011). The Clash of Civilizations and the Remaking of World Order,
Simon & Schuster, 368 strana. Medutim, dok se kre¢emo kroz sve medusobno povezaniji i
raznolikiji svijet, moramo prepoznati i ograni¢enja Huntingtonove vizije. Nasuprot ovome,
dijalog civilizacija je koncept koji naglaSava vaznost interkulturalnog dijaloga i razumijeva-
nja medu razliitim civilizacijama i sluzi kao mehanizam za rjeSavanje problema koji proiz-
laze iz susreta izmedu nacija, etni¢kih grupa, vjera i kultura, te je sve potrebniji u medunarod-
nim odnosima. U tom smislu vidjeti napose vrijedne priloge Tu Weiminga i Osmana Bakara.
Vidjeti: https://courier.unesco.org/en/articles/dialogue-among-civilizations.
7 (2015) Elinor Ostrom and the Bloomington School of Political Economy, Volume 1: Polycen-
tricity in Public Administration and Political Science, edited by Daniel H. Cole and Michael
D. McGinnis (Lanham, MD: Lexington Books).

i Dustin E. Garrick®. K tomu jo$, najnovije i, mozda, najznacajnije nedavno

djelo je Policentrizam: Kako danas funkcionise upravljanje, koje su uredili
Frank Gadinger i Jan Aart Scholte.’

KA PLURALIZIRANOJ SVIETSKOJ FILOZOFIJI

.

Japan je katalizator interakcija te mogucih integracija, izmedu razli¢itih

tradicija filozofiranja s jedne, (zen)budizma, konfucijanstva i Sintoizma, koji

sezu unazad do 6. st. n.e., a sredinom 19. stoljeca uvedena je zapadnjacka
filozofija, s druge strane.'® Otuda i Tetsugaku (%) za japansku filozofiju i
Japan po prvi puta ugoscuje svjetski kongres filozofa. Medutim, ovaj svjetski
kongres filozofije (WCP Tokyo 2028) ima za cilj da pruzi platformu za kritic-

ke globalne razgovore o evoluiraju¢oj ulozi filozofije u razumijevanju svijeta i

pluraliziranju same svjetske filozofije.

8

(2019) Governing Complexity: Analyzing and Applying Polycentricity, edited by Andreas
Thiel, William A. Blomquist, and Dustin E. Garrick (Cambridge: Cambridge University Pre-
SS).

(2023) Polycentrism: How Governing Works Today, edited by Frank Gadinger and Jan Aart
Scholte (Oxford: Oxford University Press).

Vidjeti Nevad Kahteran i James W. Heisig (2009). Nove granice japanske filozofije (New
Frontiers of Japanese Philosophy), coeditorial with James W. Heisig, TKD Sahinpasi¢, Sa-
rajevo-Nanzan, Nagoya, 240 strana, ISBN: 978-9958-41-347-6, https://nirc.nanzan-u.ac.jp/
books/4; https://www.chisokudo.org/books/fjp5/; b) UNSA online edition: https://www.unsa.
ba/novosti/online-izdanje-nove-granice-japanske-filozofije-vol-5-fjp; https://cepozir.ffrz.hr/
wp-content/uploads/2025/04/03 Trece tromjesecje.pdf; kao i a) James W. Heisig, Filozo-
fi nistavila: esej o Kyoto skoli (Philosophers of Nothingness), Kult B, Sarajevo 2007., str.
428; ISBN-13: 978-9958-9155-4-3, ISBN: 9958-9155-4-5; https://nirc.nanzan-u.ac.jp/en/
publications/filozofi-nistavila/; b) https://www.unsa.ba/novosti/online-izdanje-james-w-he-
isig-filozofi-nistavila-esej-o-kyoto-skoli; https://www.unsa.ba/en/novosti/online-edition-ja-
mes-w-heisig-filozofi-nistavila-esej-o-kyoto-skoli-philosophers.

Temeljem iskustva dva boravka, prvog kao stipendista The Japan Foundation
i drugog gostujuce profesure na Kyoto Univerzitetu (prvi bosanski kyoju 2006.
12009. godine), nimalo ne dvojbim u potpuni uspjeh i pomicanje granica 2028.
godine. Ovo napose s obzirom na ¢injenicu da su Japanci kroz svega tri ge-
neracije mislitelja kyotske filozofske $kole uspjeli sumirati skoro tri milenija
zapadnjacke filozofije nakon suocenja sa zapadnjackom filozofskom tradici-
jom. Nadoknadi propusteno i prestigni je motto s kojim je to izvedeno, jer pre-
ma rije¢ima predsjednika Filozofske asocijacije Japana (B A&AE %%, Nippon
Tetsugakukai; PAJ), Noburu Notomija: Necemo Stedjeti trud kako bismo ovaj
historijski kongres ucinili izuzetno uspjesnim. Kongres u Tokiju ce prosiriti
granice onoga Sto su kongresi WCP-a do sada postigli, dodajuci vrijednost ne
samo iskustvu ucesnika, vec i filozofiji u cjelini.

Otuda, ako nas se na prethodnom kongresu u Rimu (XXV WCP Rome
2024) okupilo oko 5.000 ucesnika kako bismo unaprijedili filozofsku disku-
siju na globalnom nivou, promovirali veze izmedu istrazivaca i poboljsali fi-
lozofsko obrazovanje, niSta manji broj ne oc¢ekujemo ni u Hongo kampusu
Univerziteta u Tokiju, koji je uz onaj u Kyoto-u, bivsi carski sveucili$ni centar.

Definitivno, usprkos historiji konflikta, Bosna i Hercegovina posjeduje
stvarni entuzijazam za komparativnu filozofiju i interkulturalni i transkultu-
ralni dijalog," dok istodobno daje vrlo znacajne prinose transkulturalnoj filo-
zofiji, procesima i stolje¢ima dugoj transkulturalnoj razmjeni,'? te je potreb-
no potaknuti ovu razmjenu u navigiranju svijetom u krizi u svjetlu virtualne
stvarnosti, robota i umjetne inteligencije (Al) napose medu mladim filozofi-
ma i filozofkinjama, studentima i istrazivacima. Kako bismo ovo omogucili
moramo prvo maknuti provincijalizme, intelektualne miopije i tunelske slike
svijeta koje predstavljaju glavne zapreke u hrlenju u ovakovrsna susretanja i
razmjene, koje predstavljaju imperativ razumijevanja u 21. stoljecu i treCem
milenijumu opéenito.

UMJESTO ZAKLJUCKA

Ocekuje se da ¢e ovaj veliki skup okupiti 4-5.000 ucesnika, ukljucujuéi ba-
rem 3.500 medunarodnih delegata, na Univerzitetu u Tokiju na osam dana di-
namicne filozofske razmjene. Kako se svjetski kongresi odrzavaju svake pete

I Kahteran, Nevad (2021). The Role of Comparative Philosophy in Bosnia and Herzegovina:

Philosophising at the Big Fault Line, Cambridge Scholars Publishing, 195 strana; ISBN:
1-5275-7450-4; ISBN13: 978-1-5275-7450-2; https://www.cambridgescholars.com/produ-
ct/978-1-5275-7450-2.

12 Kahteran, Nevad (2024). The Bosninan and Herzegovinian Contribution to Transcultural
Philosophy, Cambridge Scholars Publishing, 209 strana; ISBN: 1-0364-0823-X; ISBN13:
978-1-0364-0823-7; https://www.cambridgescholars.com/product/978-1-0364-0823-7.

godine kako bi se unaprijedio globalni filozofski dijalog i ojacale akademske
mreze, Bosna i Hercegovina ne moze ostati nadalje izolirani otok u svojemu
najblizem susjedstvu te apstinirati od hrlenja u ovakovrsne olimpijade duha.
Ne moze, ne smije i nema prava, zaradi buduénosti mladosti koju tako silimo
na zapadnjacko izgnanstvo.

Jednako kao Sto je Filozofska asocijacija Japana (JFPS) posveéena stva-
ranju obogacujuce platforme za globalni angazman, a WCP 2028 istic¢e ovim
polozaj Tokija u globalnom filozofskom diskursu, Bosna i Hercegovina ne
smije slijediti filozofiju iskljucivosti, onu logiku ili-ili, ve¢ sveukljucivosti, tj.
filozofiju i-i, jer samo tako mozemo presegnuti stupice etnocentricama, kulta
etnickog 1 ludila nacional-Sovinizama. U tom smislu mozemo jako puno na-
uciti od Japana, koji je imao svoje ludorije tijekom i Prvog i napose Drugog
svjetskog rada, svih njegovih vrsta izama, nacional-§ovinizama i militarizama,
da bi shvatio pogubnost takovrsnog Cinjenja i razvio filozofiju kajanja (Tanabe
Hajime-ova filozofija kajanja, poznata kao Metanoetika)."> Ova metanoia
shvata neadekvatnost ljudskih napora da otkriju izvor samosvijesti i predaje
mu se. Ova predaja pruza snagu da se nastavi potraga za smislom usred sva-
kodnevnog zivota i da se djeluje na suosjecajan i dobrohotan, bona fide nacin
kako bi se druge dovelo do takovrsne samospoznaje.

Duboko vjerujem da nam ucesée na XXVI WCP na Univerzitetu u Tokiju
bude dalo dodatnu snagu i zamajac za presezanje svih vrsta miopija u Bosni
i Hercegovini, tunelskih slika svijeta i palanacke/mahalske filozofije, a zarad
navigiranja ineterkulturalnim i transkulturalnim procesima koji su prijeko po-
trebiti ovom regionu za izdravljenje i vjezbanje ortopedije uspravnog hoda.'

,,ViSe nisam ja taj koji se bavi filozofijom, ve¢ pokajanje koje promislja
kroz mene* (Meditacija o uvidu Tanabe Hajimea).

13 Tanabe, Hajime (1945). Philosophy as Metanoetics (Nanzan Studies in Religion and Cul-
ture), Yoshinori Takeuchi, Valdo Viglielmo i James W. Heisig (prevoditelji), University of
California Press (1987), ISBN 0-520-05490-3.

14 Tbidem.

ABSTRACT

The theme of the next, 26th World Congress of Philosophers (XXVI WCP
Tokyo 2028), is: ‘Philosophy as a Place of Open Dialogue’ , and while inten-
sive preparations are underway with the Japan Association of Philosophy &
the Japan Organizing Committee, and in connection with the holding of the
XXVI WCP in Tokyo (August 16-23, 2028, Hongo Campus, the main campus
of The University of Tokyo: https://www.u-tokyo.ac.jp/en/ - known for its rich
history, beautiful architecture, and academic excellence — Todai, which was
founded in 1877), it is very important that Bosnia and Herzegovina takes part
in this world congress, represented by all existing Departments of Philosophy
in BiH.

We emphasize that the topic of “dialogue” has never been the topic of world
congresses organized by FISP in the past since 1900 (www.fisp.org), this topic
is of essential importance for everyone from BiH and our region.

Keywords: intercultural and transcultural dialogue, polycentric world,
world philosophy



